
六  朱毛自在阁开光 

 

    时在佛历二千五百一十七年，癸丑八月初八日，欣值霹雳州朱毛拱桥 

新村自在阁住持林慧贞居士，发心兴建本阁落成，敬奉观世音菩萨及诸圣 

像崇升玉座，举行开光典礼。邀僧念诵，同祈十王之福，设斋供养，普结 

万众之缘。衲也不慧，躬奉其盛，爰献偈语，藉志赞礼： 

    慈悲普闻，愿力庄严， 

    自在楼阁，弹指即开。 

    善信归诚，高德云来， 

    修斋祈福，名标莲台， 

    为结胜缘，同赞善哉。 

    点破灵光，回脱尘埃！ 

    开！ 

